
14.6.2003IL-ĠURNAL UFFIĊJALI TA’ L-UNJONI EWROPEAL 147/31

ID-DEĊIŻJONI TAL-PARLAMENT EWROPEW U TAL-KUNSILL

tad-19 ta’ Mejju 2003

dwar ir-reviżjoni tal-perspettiv finanzjarju

(2003/430/KE)

IL-PARLAMENT EWROPEW U L-KUNSILL TA’ L-UNJONI EWROPEA,

Wara li kunsidraw it-Trattat li jistabbilixxi l-Komunitajiet Ewropej,

Wara li kunsidraw il-Ftehim Interistituzzjonali (IIA) tas-6 ta’ Mejju 1999 bejn il-Parlament Ewropew, il-Kunsill u
l-Kummissjoni dwar id-dixxiplina fil-baġit u t-titjib fil-proċedura tal-baġit (1), u b’mod partikolari il-punti 19 sa 21
tiegħu,

Wara li kunsidraw il-proposta mill-Kummissjoni (2),

Jaġixxu skond il-proċedura mfassla fil-ħames subparagrafu ta’ l-Artikolu 272(9) tat-Trattat (3),

Billi:

(1) Il-Parlament Ewropew u l-Kunsill konġuntivament addottaw l-aġġustament tal-perspettiv finanzjarju
għat-tkabbir (4), kif ipprovdut f’punt 25 tal-Ftehim Interistituzzjonali tas-6 ta’ Mejju 1999.

(2) Sussegwentement ftiehmu dwar Dikjarazzjoni dwar l-Artikolu 32 u l-Anness XV tat-Trattat ta’ Adeżjoni.
Id-Dikjarazzjoni tipprovdi sabiex jiġu mtellgħin il-limiti ta’ titolu 3 (politika interna),

IDDEĊIDEW KIF ĠEJ:

Artikolu 1

Il-limiti ta’ kull sena għall-approprjazzjonijiet ta’ impenji taħt it-titolu 3 (politika interna) tal-perspettiv finanzjarju,
kif aġġustati taħt il-punt 25 tal-Ftehim Interistituzzjonali tas-6 ta’ Mejju 1999, għandhom jiġu mtellgħin
bis-segwenti ammonti, espressi f’miljuni ta’ ewro bil-prezzijiet ta’ l-1999.

2004 2005 2006

50 190 240

Artikolu 2

1. Il-perspettiv finanzjarju li jirriżulta għall-Unjoni Ewropea mkabbra b’25 Membru (esklużi l-implikazzjonijiet
tal-baġit li jirriżultaw minn stabbilizzar politiku f’Ċipru) bil-prezzijiet ta’ l-1999, huwa preżentat fit-Tabella 1a
annessa ma’ din id-Deċiżjoni.

Fl-eventwalita ta’ stabbilizzar politiku milħuq f’Ċipru, l-perspettiv finanzjarju għall-Unjoni Ewropea b’25 Membru,
bil-prezzijiet ta’ l-1999, kif ippreżentat f’Tabella 1b, għandu japplika.

(1) ĠU C 172, 18.06.99, p. 1.
(2) Għadu mhux ippubblikat fil-Ġurnal Uffiċċjali.
(3) Deċiżjoni tal-Parlament Ewropew tad- 9 ta’ April 2003 u d-Deċiżjoni tal-Kunsill ta’ l-4 ta’ April 2003.
(4) ĠU L 147, 14.06.03, p. 25.

2. Il-perspettiv finanzjarju li jikkorispondi, li jirriżulta mill-aġġustament tekniku għall-2004, skond il-movimenti
fi dħul nazzjonali gross (DNG), u l-prezzijiet, huwa preżentat fit-Tabelli 2a u 2b annessi ma’ din id-Deċiżjoni.

Magħmulha fi Brussel, fid-19 ta’ Mejju 2003.

Għall-Parlament Ewropew

Il-President

P. COX

Għall-Kunsill

Il-President

G. PAPANDREOU

ANNESS II

Dikjarazzjoni dwar l-Artikolu 32 u l-Anness XV tat-Trattat ta’ Adeżjoni

1. Ir-rappreżentanti tal-Gvernijiet ta’ l-Istati Membri, li ltaqgħu mal-Kunsill, jiddikjaraw illi l-ammonti addizzjonali
għandhom jissemmew fl-Anness XV tat-Trattat ta’ Adeżjoni, bla ħsara għad-drittijiet tal-Parlament Ewropew u
l-poteri u l-prerogattivi ta’ l-awtorità dwar il-baġit mogħtija mill-Artikolu 272 tat-Trattat KE u d-dispożizzjonijiet
relevanti tal-Ftehim Interistituzzjonali tas-6 ta’ Mejju 1999 dwar id-dixxiplina fil-baġit u t-titjib fil-proċedura
tal-baġit (IIA) b’mod partikolari punti 15, 19 sa 21 u 24 tiegħu, u fin-negozjati dwar il-perspettiv finanzjarju
tal-futur.

2. Il-Parlament Ewropew u l-Kunsill ftiehmu li jaġġustaw il-Perspettiv Finanzjarju għall-2004, 2005 u l-2006
minħabba t-tkabbir, skond il-punt 25 tal-Ftehim Interistituzzjonali tas-6 ta’ Mejju 1999 kif propost
mill-Kummissjoni (1).

3. Bħala żieda, l-Parlament Ewropew u l-Kunsill ftiehmu dwar reviżjoni tal-Perspettiv Finanzjarju, sabiex jittellà
l-limitu tat-titolu 3, wara l-aġġustament taħt il-punt 25 tat-IIA, b’ EWR 480 miljun 2004 sa 2006, i.e. EWR 50
miljun għall-2004, EWR 190 miljun għall-2005, EWR 240 miljun għall-2006, skond il-punti 19 sa 21 tat-IIA.
Il-Kummissjoni tippreżenta l-proposti meħtieġa bil-għan għall-addozzjoni qabel id- 9 t’April 2003.

4. Jifthiemu wkoll, kif propost mill-Kummissjoni, sabiex jittrasferixxu l-iffinanzjar ta’ l-għajnuna lit-Turkija minn
Titolu 4 għat-Titolu 7 u sabiex jiġi modifikat it-titolu, kif ġej: “Strateġija qabel l-adeżjoni”. It-Titolu 7 għalhekk
ikopri l-ispiża għall-Bulgarija u r-Rumanija u t-Turkija bħala pajjiż kandidat (2).

5. Ġaladarba addottati, l-limiti aġġustati tal-Perspettiv Finanzjarju għandhom japplikaw għall-Istati Membri,
mingħajr kwalunkwe diskrimazzjoni permezz ta’ limiti oħrajn li jikkonċernaw l-Istati Membri il-ġodda.

6. Jiftiehmu wkoll li jirrevedu (sa tmiem il-proċedura tal-baġit għall-2004), skond il-proċedura ta’ ko-deċiżjoni,
l-ammonti ta’ riferenza tal-programmi kodeċiżi fil-parametri tal-limiti li jirriżultaw mill-aġġustamenti hawn fuq
imsemmija, u r-reviżjoni tal-Perspettiv Finanzjarju.

7. L-abbozz preliminari tal-baġit 2004 li jrid jiġi preżentat mill-Kummissjoni, ikopri l-Istati kurrenti kollha u dawk
kollha li se jissieħbu, sabiex il-proċedura tal-baġit jistgħu jwasslu għall-ftehim dwar l-approprijazzjonijiet kollha
rilevanti għall-Unjoni mkabbra.

8. In-konformita ma’ l-Artikolu 28 ta’ l-abbozz tat-Trattat ta’ Adeżjoni, il-baġit ta’ l-2004 “għandu jiġu addattat
sabiex jikkonsidra l-adeżjoni ta’ Stati Membri ġodda, permess ta’ baġit ta’ emenda, li għandu jidħol fis-seħħ nhar
l-1 ta’ Mejju 2004.”

9. Il-Parlament Ewropew, il-Kunsill u l-Kummissjoni itennu l-importanza tal-Ftehim Interistituzzjonali tas-6 ta’
Mejju 1999 fil-funzjonament tal-proċeduri tal-baġit, u dan jiffunzjona biss jekk l-istituzzjonijiet jikkonformaw
b’mod sħiħ.

(1) KUMM(2003) 70.
(2) Il-Parlament Ewropew u l-Kunsill jistgħu jiddeċiedu, fuq proposta mill-Kummissjoni, l-inklużjoni ta’ pajjiżi kanditati oħra taħt

it-titolu 7.

